«Ағымдар апанынан сақтанайық»

 ашық тәрбие сағатының бағдарламасы.

А.А.Мұратбекова

                        Қ.Б.Таубаев

Қ.Б. Таубаев: Ж.Досмұхамедов атындағы педагогикалық колледжінің және Орал гуманитарлық - техникалық колледжі «Дене тәрбиесі және спорт» кафедрасы студенттеріне арналып өткізіліп отырған «Ағымдар апанынан сақтанайық» атты ашық тәрбие сағатына қош келдіңіздер!

А.А. Мұратбекова: «Адамның адамшылдығы - ақыл, ғылым, жақсы ата-ана, жақсы құрбы, жақсы ұстаздан болады», дейді ұлы данышпан Абай атамыз. Бүгінгі тәрбие сағатының негізгі мақсаты - ұлттық сана сезімі оянған, рухани ойлау дәрежесі биік, мәдениетті, парасатты, еңбекқор, бойында ізгі қасиеттер қалыптасқан, дүниетанымы мол жеке тұлғаны қалыптастыру болып табылады. Сол мақсатта құрметті студенттер бүгінгі тәрбие сағатын өткізіп отырмыз.

 Қ.Б. Таубаев: Тәуелсіз ел атанып, көк байрағымызды көкке желбіреткеннен бері өлгеніміз тіріліп, өшкеніміз жанып, ұлттық салт - дәстүріміз, тіліміз бен дініміз, мәдениетіміз қайта жаңғырып ортамызға оралды. Елбасы Н.Ә.Назарбаевтың салиқалы саясатының нәтежесінде егемен еліміздің экономикасы, әлеуметтік - рухани салаларының өркендеп өсуі арқасында тәуелсіз мемлекеттер достастығы елдері арасында алдыңғы қатарда келеміз десек артық айтқандық емес. Алда бәсекелестікке барынша қабілетті әлемнің 50 елі қатарына кіру стратегиясы тұр. Ал біздің ең негізгі міндетіміз - Қазақстанды мекендейтін көп ұлтты халықтардың арасында бір - біріне деген достық пейіл, діни төзімділікпен ізгілікті қалыптастыру.

- Құрметті студенттер, оқытушылар ашық тәрбие сағатына шақырылған қадірлі қонақтарымызбен таныстыруға рұқсат етіңіздер.

1. Ләззат Шағатай – Қалалық ішкі саясат департаментінің жетекші маманы.

2. Ғилымбек Жәдігерұлы Мәжиев – Дін істері департаментінің бас маманы. 

3. Руслан Қадірәліұлы Кунгалиев – Батыс Қазақстан облысы Ішкі істер департаментінің аға инспектор шабуылшысы, Қазақстан Республикасының Президенті Н. Ә. Назарбаевтың «Ерлігі үшін» орденінің иегері.

4. Мұнайдар Баймолда – «Қазақстан – Орал» телеарнасының журналисті.

А. А. Мұратбекова: Ортақ тәрбие көрмеген жас буын келе-келе өзі алған мәдениетінің ықпалына қарай түрлі топтарға бөлініп, бір-бірін жағадан алып жау санайды. Осылайша өз ішіне жүндей түтілген қоғамның дамуынан үміт күту мүмкін емес. Біздің қаламызда орналасқан ислам атын жамылған «Ахмадия», «Бахай», «Ақ жол», «Нұрлы жол», «Ата жол», «Аққу» сынды секталардың орталықтары бар. Осы секталардың мекен жайлары мен нөмірлері бойынша хабарлассаңыз миссионерлердің бәрі қуыстанып мекен жайларын айтқылары келмейді. Ал студентпін десеңіз дауыстары өзгеріп жылап сала береді. Ал енді тыңдайтын болсаңыз уағыз айтудан жалықпайды. 

Қ.Б. Таубаев: Бұларға ең алғашқы қызығушылық білдіріп алдауында кететін де өзіміздің жастар. Бұлардың ішінде түп тамыры шетелдерде қанатын жайған хизбилар, яғни «Хизб-ут-Тахрир әль-Ислами» діни экстремистік партиясы мемлекеттегі дінаралық және этномәдени келісімді тоқтатуға, ислам дінін әлсіретуге бағытталған бағдарламалар бойынша, шетелдік арнайы қызметтермен арандатушы ұйымдардың көмегімен құрылған. Кейде байыбына бара бермейтін жастарымыз осындай қағидаттарды ашық та анық білулеріне жағдай жасау қоғамның міндеті.

А.А. Мұратбекова: Дерек көздеріне сүйенсек, бүкіл әлемдегі мұсылмандарды рухани күйрету үшін жылына ондаған миллиард доллар бөлінеді екен. Бұлардың бәрі шетел қаржыландырып отыр. Сектанттарға отбасын жеткілікті деңгейде асырау үшін қомақты жалақы төленеді. Неғұрлым жұмысын беріле атқарса, неғұрлым көп адамды өз ағымына кіргізсе үстеме ақша беріледі екен. Жалпы Қазақстан Республикасында 300 ден астам түрлі діндегі орталықтар бар екен. Оның 65-70 пайызы біздің қаракөз қазақтарымыз. Халқымызды рухани азғындап қоймай материалдық жағынан да жапа шектіруде. Мысалы «Ахмадия» ағымы ата-ана, туыс-бауыр ұғымына қарсы болады. «Иогова» христиан ағымы спортпен шұғылдануды жоққа шығарады екен.

Қ.Б. Таубаев: Христиандардың дәстүрлі емес бағдарын ұстанатын сан алуан секталар да теріс пиғылды жұмыстар жүргізуден қашпайды.Олардың да орталықтары шетелде, насихат үгітіне ұйығандардың дүниетанымы, көзқарасы түбірімен өзгеруі мүмкін.Қоғамымызда белең алып келе жатқан оқиғаларға назар аударсақ, мәселен, кейбір мектептерде осындай діни ұйымдардың дәстүрі төңірегінде жүрген оқушылар арасында Қазақсанның мемлекеттік рәміздерін құрметтеуден, әнұранын айтудан, кейбір қоғамдық-мәдени шараларға қатысудан және әскер қатарына барудан бас тартатындардың кездесулері бүгінгі қоғамды алаңдатып отыр.Елбасының саясатын ұстана отырып жастардың бойындағы потриоттық тәрбиені қалыптастыру, ұлттық мәдениет пен өркениеттің мәнін түсіндіру, салауатты өмір салтын қалыптастыру ізгілікке тәрбиелеу.Өкінішке орай бұл бағыттағы азаматтар кейде дәстүрлі діндерде қабылданған жалпы қағидаттар шеңберінен шығып кетуде.

 - Келесі сөзді құрметті қонақтарымызға берейік:

Қалалық ішкі саясат департаментінің жетекші маманы - Ләззат Шағатайдың пікірін тыңдасақ.

Батыс Қазақстан облысы Ішкі істер департаментінің аға инспектор шабуылшысы, Қазақстан Республикасының Президенті Н.Ә.Назарбаевтың «Ерлігі үшін» орденінің иегері - Руслан Қадірәліұлы Кунгалиев көтеріп отырған өзекті мәселе жөнінде пікіріне құлақ салайық.

Орал қалалық дін істері департаментінің бас маманы - Мәжиев Ғилымбек Жәдігерұлын ортамызға шақырып, дін ісі жөнінде толық ақпарат алсақ. 

Құрметті студенттер назарларыңызға Қазақстан Республикасының Президенті Н.Ә.Назарбаевтың «Ерлігі үшін» төсбелгісімен марапатталған 

Руслан Кунгалиевтың орденін алдарыңызға ұсынамыз. 

 - Назарларыңызға Қазақстан Республикасының ішкі саясат комитеті бекіткен деректі фильмнен үзіндіні ұсынамыз. 
· Ағымдағы сұрақтар бойынша, деректі фильмнен туындаған студенттер қауымының ой – пікірлеріне, сауалдарына құлақ салайық.

Қорытынды сөз: Ж.Досмұхамедов атындағы педагогикалық колледж директорының тәрбие ісі жөніндегі орынбасары А.Ж.Қайрлиеваға беріледі.

Қ.Б.Таубаев: Адамзаттың жалпы қалыптасу тарихында ұрпақ аралық қарым-қатынас ерекше орынға ие. Халқымыздың асыл мұралары мен сарқылмас салт-дәстүрі ұрпақтан-ұрпаққа жеткізілмесе ұлт болып сақталып қалар ма едік. Елбасының жастар тәрбиесіне мән беріп олардың сапалы білім, саналы тәрбие алып шығуына жағдай жасау керек дегенді жиі қайталауы сол ел болашағы іргетасының дұрыс қалануына жасалған қамқорлығы. Тәрбие тал бесіктен бастау алса одан кейін балабақша, мектеп, жоғары оқу орындарында қалыптасып өмір атты үлкен мектепке сол жерден аттанады. Олай болса біздің жүргізетін жұмысымыз ел ертеңіне талпынған жасқа білім ғана емес, адам болып, мына өмірден өз кетігін тауып, қалануына жол ашады және жастардың рухани ізгілік тәрбиесін қалыптастырады.

А.А. Мұратбекова: Бүгінгі тәрбие сағатымызды Ұлы Абайдың жиырма екінші сөзімен аяқтағым келіп отыр. «Ғылымды, ақылды сақтайтұғын мінез деген сауаты бар. Сол мінез бұзылмасын! Көрсе қызарлықпен, жеңілдікпен, иә біреудің орынсыз сөзіне, иә бір кез келген қызыққа шайқалып қала берсе мінездің беріктігі бұзылады. Онан соң оқып, үйреніп те пайда жоқ. Қоярға орны жоқ болған соң, оларды қайда сақтайсың. Қоямын дегенің қоярлық, тұрамын дегенің тұрарлық, мінезде азғырылмайтын ақылды, арды сақтарлық беріктігі, қайраты бар болсын» деген екен. «Жақсыдан үйрен-жаманнан жирен» демекші, бүгінгі тәрбие сағатын теріс қылықтардан, ағымдардан аулақ, діни сауатты, көзі ашық, көкірегі ояу жеке тұлғасын қалыптастыруда, теңізге тамған тамшы болсада көмегі тиер деген мақсатымыз болатын.

